
אמעריקא און כינע דערגרייכן האנדל אפמאך

וואשינגטאן - א האנדל אפמאך צווישן אמעריקא און כינע איז געענדיגט, האט פרעזידענט טראמפ 

נעכטן צופרי געמאלדן אויף סאציאלע מידיע, שעות נאך וואס פארהאנדלער פון וואשינגטאן און 

בעידזשינג האבן איינגעשטימט אויף א האנדל אפמאך און אוועקנעמען כינעזער עקספארט 

באגרעניצונגען אויף זעלטענע ערד-מינעראלן.

​​​​​​​

"אונזער אפמאך מיט כינע איז פארטיג, יעדע נויטיגע זעלטענע ערד-מאטעריאל וועט ווערן 

צוגעשטעלט דורך כינע. אויך וועלן מיר צושטעלן פאר כינע וואס מען האט מסכים געווען, 

אריינגערעכנט כינעזער סטודענטן וואס נוצן אונזערע אוניווערסיטעטן )וואס איז שטענדיג געווען גוט 

מיט מיר(. מיר באקומען 55% טאריפס, כינע באקומט 10%." האט טראמפ געשריבן.

הי"ד: קערפער פון צוויי משכונות געטראפן דורך איי-די-עף אין עזה

מדנ"י - אין א געמיינזאמע אפעראציע דורך די איי-די-עף און ש"ב, זענען געפונען געווארן די 

קערפערס פון יאיר יעקב הי"ד, און פון נאך א משכון וועמענס אידענטיטעט איז נאכנישט ארויסגעגעבן 

געווארן, אין די כאן יוניס געגנט אין עזה.

​​​​​​​

יאיר יעקב, 59, איז פארכאפט געווארן פון זיין הויז אין קיבוץ ניר עוז ביים שרעקליכן אקטאבער זיבן 

אטאקע. צוויי קינדער פון יעקב, אור און יגיל, זענען אויך פארכאפט געווארן דורך כאמאס טעראריסטן 

ביים אטאקע ווען זיי האבן זיך געפונען אין זייער מוטער'ס הויז אין די קיבוץ.

​​​​​​​

די צוויי קינדער זענען באפרייט געווארן אין א אויסטויש אין נאוועמבער 2023. טראגיש, איז יעקב 

ערמארדעט געווארן ביים אטאקע, און זיין טויט איז געמאלדן געווארן דורך די איי-די-עף אין פעברואר 

.2024

טרופן אין לאס אנדזשעלעס באקומען אויטאריזאציע צו אראפהאלטן 

פראטעסטירער

קאליפארניע - דער הויכראנגיקער אמעריקאנער גענעראל סקאט שערמאן האט אויטאריזירט די 
700 מארינען און 4,000 נאציאנאלע גארד טרופן אין לאס אנדזשעלעס צו אראפהאלטן 

פראטעסטירער ביז פאליציי קען זיי ארעסטירן, שטייענדיג אין די זעקסטע טאג פון ראיאטן.

​​​​​​​

די מארינען, וועלכע זענען טרענירט געווארן אין סיעל ביעטש הארט נעבן לאס אנדזשעלעס, ווארטן 

אצינד פאר א באפעל צו אריינגיין אין שטאט און ברענגען די גאסן אונטער קאנטראל. זיי וועלן נישט 

טראגן שלאכטפעלד-סארט וואפן.

אמעריקא גרייט זיך צו עוואקואירן די איראקער אמבאסאדע צוליב 

זיכערהייט ריזיקעס אין ראיאן

מיטל מזרח - אמעריקא גרייט זיך צו עוואקואירן איר אמבאסאדע אין באגדאד, איראק, און וועט 

ערלויבן מיליטערישע געהילפן צו פארלאזן ערטער ארום די מיטל מזרח צוליב פארגרעסערטע 

זיכערהייט ריזיקעס אין די ראיאן, לויט א מעלדונג דורך דער ווייסע הויז ווארטזאגער אננא קעלי.

​​​​​​​

קוועלער זאגן אז די שריט קומט אין רעזולטאט פון שפאנונג צווישן אמעריקא און איראן, מיט טראמפ 

וואס דראעט צו אטאקירן איראן אויב די נוקלעארע געשפרעכן וועלן דורכפאלן, און איראן וואס דראעט 

צו אטאקירן אמעריקאנער באזעס אין די ראיאן אלס רעאקציע.

אל-על שטייט אויס קלאגעס איבער גאר הויכע פרייזן וויסנדיג אז זי 

פארמאגט מאנאפאל

מדנ"י - קלאגעס אריינגעגעבן אין א מדנ"י געריכט באשולדיגן אל-על אין העכערן די פרייזן פאר 

רייזע בילעטן גאר הויך אנגעבליך צוליב די עזה קריג, און נוצט אויס איר מאנאפאל צו ארויפצוואונגען 

אומגעהויערע פרייזן אויף מדנ"י און אינטערנאציאנאלע פאסאנדזשירן.

​​​​​​​

די קלאגעס זענען אריינגעגעבן געווארן דורך אדוואקאט אילן ווארדניקאוו פון די פערל כהן אדוואקאטן 

פירמע, און ווערט געשטיצט דורך פראפעסאר דוד גילה, דער געוועזענע דירעקטאר פון די מדנ"י 

קאנקורענץ אויטאריטעט.

אין די קלאגעס שרייבט די אדוואקאט אז פראפיט פון אל-על איז געשטיגן צו $554 מיליאן אין 2024 

קעגן בלויז $113 מיליאן אין 2023. דאס איז געווען די לופטליניעס מערסט פראפיטירבארע יאר אין 

איבער 15 יאר, אבער מיט דעם אלעם איז די פירמע נישט צופרידן מיט איר פראפיטן, און העכערט 

די פרייזן וויסנדיג אז זי פארמאגט מאנאפאל.

מאסק זאגט ער "באדויערט" עטליכע פון זיינע פאוסטס איבער טראמפ

וואשינגטאן - אילאן מאסק האט זיך אנטשולדיגט אין די עפנטליכקייט פאר זיין געפעכט מיט 

טראמפ, שרייבנדיג אויף סאציאלע מידיע אז ער "באדויערט עטליכע פון זיינע פאוסטס איבער 

פרעזידענט טראמפ," און אז "עס איז געגאנגען צו ווייט."

לויט נייעס קוועלער - ציטירנדיג טראמפ געהילפן - האט מאסק אפגעהאלטן א טעלעפאנישער 

געשפרעך מיט טראמפ דעם מאנטאג נאכט, איידער ער האט זיך אנטשולדיגט פאר זיינע 

קאמענטארן.

​​​​​​​

טעסלא שעירס זענען געשטיגן כמעט 2% נעכטן מיטוואך צופרי און האבן צוריקגעכאפט דעם גאנצע 

פארלוסט פון לעצטע וואך דאנערשטאג ווען די טראמפ-מאסק קריגעריי האט אויסגעבראכן.

​​​​​​​

מדנ"י - דער ארגענטינער פרעזידענט דזשאוויער מילעי האט געמאלדן ביי א רעדע פאר די כנסת אז 

ארגענטינע וועט אריבערפירן איר אמבאסאדע קיין ירושלים אין 2026. דער כנסת ספיקער אמיר 

אוחנה האט אויסגעלויבט מילעי אלס "דער גרעסטע פריינט וואס מדנ"י האט אמאל געהאט אין 

ארגענטינע." אפאזיציע פירער לפיד האט אויך שטארק אויסגעלויבט מילעי.

וואשינגטאן - פרעזידענט טראמפ איז אינטערסירט אין שאפן פארבינדונג מיט דער צפון קארעא 
דיקטאטור קים דזשאנג אן, ווי עס איז געווען אין זיין ערשטע טערמין, האט דער ווייסע הויז פרעסע 

סעקרעטאר קעראלין לעוויט געזאגט. דאס קומט נאך וואס לי דזשיי מיונג האט געוואונען די 

פרעזידענטליכע וואלן אין דרום קארעא און צוגעזאגט צו ווידער אנהייבן א דיאלאג מיט צפון קארעא.

אמעריקא - קאלאראדא סטעיט אוניווערסיטעט עקספערטן האבן ארויסגעשטעלט ערווארטונגען 

איבער די אטלאנטיק האריקעין סעזאן, וואס האט זיך אנגעהויבן יוני 1 און וועט זיך ענדיגן נאוועמבער 

30. די שאצונג ווארנט איבער 17 טראפישע שטורעמס, ניין דערפון וועלן זיך אנטוויקלען אלס א 

האריקעין, פיר דערפון מיט ווינטן וואס וועלן דערגרייכן העכער 100 מייל פער שעה.

דרום קארעא - די מיליטער פון דרום קארעא האט געמאלדן אז זי האט אויפגעהערט אויפשפילן 

 hפראפאגאנדע אויף הויכהילכערס ביים דעמיליטאריזירטער זאנע וואס טיילט אפ צווישן די צווי

קארעא'ס. דאס קומט נאך וואס לי דזשיי מיונג האט געוואונען די פרעזידענטליכע וואלן אין דרום 

קארעא און צוגעזאגט צו ווידער אנהייבן א דיאלאג מיט צפון קארעא.

אינפלאציע פאר חודש מאי קומט אריין ביי 2.4% - בעסער ווי ערווארטעט ​​​​​​​

די ביורא אוו לעיבּער סטאַטיסטיקס האט ארויסגעשטעלט די נייע סי-פּי-איי אינפלאציע אינדעקס וואס 

צייגט אז פרייזן האבן זיך געהעכערט ווייניגער ווי ערווארטעט אין חודש מאי.

פרייזן פון פראדוקטן און צו באשטעלן ארבעט האבן זיך געהעכערט בלויז 0.1% איבערן חודש, 

ברענגענדיג די יערליכע אינפלאציע ראטע צו 2.4%. אויסלאזנדיג עסנווארג און ענערגיע פרייזן צייגט 

די 'קאור סי-פּי-איי אינדעקס א יערליכע העכערונג פון 2.8%, נידריגער ווי ערווארטעט.

די אמעריקאנער קאמערץ סעקרעטאר האוערד לוטניק האט געזאגט נעכטן נאכפאלגנדיג די האנדל 

אפמאך מיט כינע, אז די טאריפס וועלן זיך נישט נאכאמאל טוישן פון די יעצטיגע ציפער. לוטניק האט 

מסביר געווען אז די 55% טאריפס וואס טראמפ האט געמאלדן באשטייט פון די יעצטיגע 30% 

טאריפס אויף אלע כינעזער פראדוקטן, אין צוגאב צו 25% טאריפס אויף ספעציפישע אנדערע 

פראדוקטן.

די ווידיאו-געים פירמע געים-סטאפ האט געמאלדן פאלנדע רעוועניו אין די ערשטע קווארטל, אין 

רעאקציע זענען שעירס אין די פירמע געפאלן מיט 5.31% און מיט נאך 6.23% אין נאך-מארקעט 

שטונדן. די געפלאגטע פירמע איז געווארן גאר באקאנט אין 2021 ווען מאסן מענטשן האבן 

איינגעקויפט די סטאק פאר א וויץ, עס ארויפשיסנדיג גאר הויך.

שטודיע פון קאוויד-פלו וואקסין פון נאוואוואקס צייגט פאזיטיווע רעזולטאטן

א שפעטע-שטאפל שטודיע פון די עקספערימענטאלע קאוויד-19 קאמבאנירט מיט א פלו וואקסין פון 

נאוואוואקס האט געוויזן פאזיטיווע רעזולטאטן אין ערוואקסענע פון 65 יאר און עלטער. די 

רעזולטאטן ברענגט נישט מיט זיך נייע זייטיגע ווירקונג זארגן, לויט א מעלדונג דורך די פירמע. 

נאכפאלגענדיג דעם מעלדונג זענען שעירס פון די פירמע געשטיגן 1.3% צו א ווערט פון $7.39.

טויזנטער ד"ר פעפער סאדע קאנעס אונטער ריקאל צוליב צוקער ריזיקע

די עף-די-עי האט געמאלדן א ריקאל אויף 20,000 12-אונס קאנעס פון ד"ר פעפער סאדע וואס איז 

אנגעבליך ריין פון צוקער, נאך וואס עס איז געפונען געווארן געהעריגע צוקער שטאפלען אין די 

קאנעס.

​​​​​​​

די קאנעס אונטער די ריקאל זענען פראדוצירט געווארן דורך פעפסי אין דזשעקסאנוויל, פלארידע און 

זענען פארקויפט געווארן אין געשעפטן ארום פלארידע, דזשארדזשיע און דרום קעראליינע.

סיטי פאליציי קאמישאנער ווארנט אז געזעץ וועט אינפארסירט ווערן מיט 
קראפט צו האלטן די גאסן רוהיג ​​​​​​​

ניו יארק סיטי - דער סיטי פאליציי קאמישאנער דזשעסיקא טיש האט געווארנט אז די דעפארטמענט 

וועט אנהאלטן פולקאמע פאראנטווארטליכקייט צו האלטן די סיטי גאסן אונטער קאנטראל אין א צייט 

פון וואקסנדע זארג איבער אנטי-אייס פראטעסטן.

​​​​​​​

אין אן אינטערוויאו מיט עם-עס-ען-בי-סי, האט טיש באטאנט אז כאטש וואס ניו יארקער האבן דאס 

רעכט פאר פרידליכע פראטעסטן, וועט געזעץ אינפארסירט ווערן מיט קראפט. "מיר קענען דאס גוט 

טון. אונזער פאליציי איז דאס בעסטע אין דער וועלט," האט זי געזאגט.

בד"ה: צוויי-יעריגער קינד אומגעקומען אין עקסידענט אין קעטסקילס

בד"ה: א שרעקליכע טראגעדיע האט פאסירט נעכטן 2:30 נאכמיטאג אין די קעטסקילס, ווען א קליין 

19-חדשים-אלט קינד איז ליידער אומגעקומען נאך וואס ער איז איבערגעפארן געווארן דורך א קאר 

ביים ווינקל פון עסטעיט דרייוו און לארעל פארק, ר"ל.

דאס קינד, יעקב ישראל יורקאנסקי, איז אן אייניקל פון הגאון רבי אליהו בער וואכטפויגל, ר"י זכרון 

משה אין סאוט פאלסבורג, דער פאטער איז הרה"ג ר' ראובן יורקאנסקי שליט"א אן אייניקל פון הגאון 

הגדול רבי אהרן קאטלער זצ"ל מייסד וראש ישיבת בית מדרש גבוה ד'לעיקוואד.

קעטסקילס הצלה פאראמעדיקס האבן אין איילעניש רעאגירט צום סצענע און פראבירט צו ראטעווען 

דאס קינד, אבער ליידער האבן זיי געדארפט באשטעטיגן די ביטערע בשורה אויף די ארט. ויהי רצון 

שלא ישמע עוד שוד ושבר בגבלנו ושנשמע ונתבשר בשורות טובות.

אידישע פאמיליע קלאגט פראנקרייך פארן זיך באנוצן מיט זייערע ירושה

די אייניקלעך פון צוויי אידישע ברודער, עזרא און כדורי לאווי, וועמענס הויז איז גענוצט געווארן אלס 

א פראנצויזישער אמבאסאדע אין באגדאד, קלאגן פראנקרייך פאר $20 מיליאן אלס רענט פון לאנגע 

יארן.

​​​​​​​

ווי עס האט זיך אויסגעשטעלט האט די פראנצויזישער רעגירונג באצאלט די רענט פאר די טרעזשורי 

אין איראק אויף די באפעל פון סאדאם כוסעין'ס רעזשים, און איז טייל פון די פילע אידישע אייגנטום 

וועלכע זענען פארכאפט געווארן דורך די איראקער רעגירונג אבער קאמפענסאציע איז קיינמאל 

באצאלט געווארן.

פאקיסטאנער מאן וואס האט פלאנירט טעראר אטאקע אויסגעליפערט צו 
אמעריקא

א פאקיסטאנער בירגער וואס וואוינט אין קאנאדע איז אויסגעליפערט געווארן צו אמעריקא ווי ער 

וועט אויסשטיין קלאגעס פארן פלאנירן א מאסן שיסעריי אין א אידישע צענטער אין ניו יארק סיטי 

ביים יארטאג פון די שרעקליכע כאמאס אקטאבער זיבן שחיטה, ה"י.

​​​​​​​

מוכאמעד דזשאדון, 20, איז אויסגעליפערט געווארן צו אמעריקא דעם דינסטאג און איז נעכטן 

געשטעלט געווארן פארנט פון א פעדעראלע ריכטער אין מאנהעטן. פראקורארן זאגן אז ער האט 

געזוכט צו דורכפירן אייסיס-סארט אטאקעס מיט אויטאמאטישע וואפן "צו הרגנען ווי מער מיטגלידער 

פון די אידישע געמיינדע," ה"י.

דזשאדון איז ארעסטירט געווארן דורך קאנאדישער אויטאריטעטן אין סעפטעמבער 2024 נעבן דעם 

אמעריקאנער גרעניץ אין ארמסטאון, קוויבעק.

אייגנארטיגע שבע ברכות בבית תולדות אברהם יצחק

דקומענדיגן וואך וועט געפראוועט ווערן אן אייגנארטיגע 'שבע ברכות' לרגל 'דריי חתונות' פון 

אייניקלעך ביי כ"ק האחים האדמורי"ם מתולדות אברהם יצחק, תולדות אהרן, נחלת אהרן און ראש 

ישיבת תולדות אהרן שליט"א, וועלכע האבן אלע געפראוועט באזונדערע חתונות פון זייערע 

אייניקלעך דורכאויס די וואך.

​​​​​​​

ביים שבע ברכות וועלן זיך אלע ברודער פאראייניגן און צוזאמען פראווענען די שמחות בשבת אחים 

גם יחד. די שמחה וועט געפראוועט ווערן אין ביהמ"ד הגדול תולדות אברהם יצחק אין ירושלים.

שמחת החתונה פון אן אייניקל ביי כ"ק אדמו"ר מסאטמאר שליט"א, הכלה בת לחתנו הגה"צ ר' 

העניך אשכנזי שליט"א מאלעסק ואב"ד אבני צדק, מיט החתן בן הגה"צ אב"ד גלאגוב שליט"א - 

אין ביהמ"ד הגדול אין קרית יואל.

כ"ק אדמו"ר מקארלין סטאלין שליט"א קומט היינט אן צום שטאט מאלינוב לרגל די יארצייט פון 

זקינו הרה"ק בעל בית אהרן מקארלין זי"ע. ביינאכט וועט דער רבי אפרעכטן די צענטראלע סעודת 
הילולא אין די נייע ביהמ"ד הגדול וואס ווערט געבויעט הארט נעבן דעם ציון הק'. כ"ק האדמורי"ם 

מלויצק, פינסק קארלין און קהל חסידי ירושלים שליט"א וועלן אפרעכטן די טישן לרגל די יארצייט 

בבתי מדרשיהם.

היינט נאכט געפאלט די ערשטע יארצייט פון הגה"ק גאב"ד אמונת ישראל בעל אמונת עתיך זצ"ל 

- די צענטראלע סעודת הילולא קומט פאר בבית מדרשו אין בארא פארק, בראשות נכדו מ"מ הגה"צ 

גאב"ד אמונת ישראל שליט"א. בנו הגה"צ אב"ד אמונת ישראל מאנסי שליט"א וועט אפרעכטן די 

יארצייט סעודה אין א גרויסע שאטער אין שטאט טברי' און דערנאך ארויפגיין צום ציון הק' אויפן אלטן 

ביה"ח אין עיה"ק טברי'.

כ"ק אדמו"ר מקראלי שליט"א איז ארויסגעפארן אויף א מסע הקודש קיין פוילן אינאיינעם מיט די 

תלמידי הישיבה, לרגל די יארצייט פון הרה"ק רבי ישכר בער הסבא קדישא מראדאשיץ זי"ע.

החתן אליעזר אלטר נ"י בן מו"ה יואל שטערן הי"ו )ק"י(

עב"ג בת מו"ה משה יצחק רייזמאן הי"ו )ק"י(

שדכן מו"ה אפרים ראזענפעלד הי"ו )ק"י(

החתן יחיאל נ"י בן מו"ה חיים דוד ברייער הי"ו )ב"פ(

עב"ג בת מו"ה גרשון צבי מיללער הי"ו )ב"פ(
שדכן אשת מו"ה יעקב הירשפעלד הי"ו )ב"פ(

החתן יצחק אייזיק נ"י בן מו"ה מרדכי וועבערמאן הי"ו )מאנטריאל(

עב"ג בת מו"ה שמואל אברהם גרובער הי"ו )מאנטריאל(

שדכן מו"ה שמואל טערקעלטויב שליט"א )מאנסי

צו באקומען טעגליך - דרוקט דא

מיר ווארטן צו הערן אייער קאמענטארן
וויאזוי מיר קענען אייך בעסער סערווירן דעם פארציע.

ביטע לאזט הערן אייער מיינונג דא

Kneidel Inc | 2 Perlman Drive, Monsey, NY 10977
845-237-9385

If you no longer wish to receive these messages, please click Unsubscribe

6/12/25, 1:13 PM meser10.com/Mail/ViewEMail.aspx?EID=JpZ3XED8BiNyGTUDGkoiaQ%3d%3d&SMID=E5IM6bfrSFQ%3d&CID=E5IM6bfrSFQ%3d&UID=3gLxhTgoMNfZtCOygD0Gsw%3d%3d

https://www.meser10.com/Mail/ViewEMail.aspx?EID=JpZ3XED8BiNyGTUDGkoiaQ%3d%3d&SMID=E5IM6bfrSFQ%3d&CID=E5IM6bfrSFQ%3d&UID=3gLxhTgoMNfZtCOygD0Gsw%3d%3d 1/1

https://www.meser10.com/Mail/ViewEMail.aspx?EID=JpZ3XED8BiNyGTUDGkoiaQ%3d%3d&SMID=E5IM6bfrSFQ%3d&CID=E5IM6bfrSFQ%3d&UID=3gLxhTgoMNfZtCOygD0Gsw%3d%3d
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu1KlVE26Wh9agH9rQzq3%2bZD
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu1KlVE26Wh9agH9rQzq3%2bZD
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu043aaw4MEG8Y%2bffjUj6NM8
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu043aaw4MEG8Y%2bffjUj6NM8
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu0%2fWt57X%2fhegvvTGBp3OZ7z
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu0%2fWt57X%2fhegvvTGBp3OZ7z
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu3KuxaYP9oyEawirRcz04kT
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu3KuxaYP9oyEawirRcz04kT
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu12hGIDKuF4hLd5Uo4aLM7o
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu12hGIDKuF4hLd5Uo4aLM7o
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu3xcMi9NG9tzlP5ocinnpzy
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu3xcMi9NG9tzlP5ocinnpzy
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu0eAVDZZsaN1FbPNzP%2bC%2bDF
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu0eAVDZZsaN1FbPNzP%2bC%2bDF
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu0DRxc%2bElJzs0dHhWTdRxEZ
https://www.meser10.com/Mail/CountLink.aspx?esid=E5IM6bfrSFQ%3d&elid=zpfAFEoHwu2agC3lQv%2bxYZEa%2fYMAPtIt
https://www.meser10.com/Contacts/RemoveFromLists.aspx?ID=gbCn8aHiEVAoc8wGpbYQLRxDlBmKIzzPzdBQrEa%2fIFm0aMyr0qlwWqaiCHp3fMoU&UID=3gLxhTgoMNfZtCOygD0Gsw%3d%3d&EID=JpZ3XED8BiNyGTUDGkoiaQ%3d%3d

